Navarra Suma talde parlamentarioari atxikitako foru parlamentari Marta Álvarez Alonso andreak galdera egin du El Vergel egoitza egokitzeko proiektuari buruz (10-21/PES-00335). Hona Nafarroako Gobernuko Eskubide Sozialetako kontseilariak informatzeko duena:
Departamentuan bizikidetza-unitateen kokapenari eta banaketari buruzko hasierako planteamendua egin da, baina ez da zehaztu behin betiko proiektu batean.
Egun 159 plaza daude okupatuta, eta hasierako azterketa horretan ikusi da bost bat plaza kendu behar liratekeela, kopurua 154ra jaitsiz, behar diren espazioak kokatu ahal izateko. Bizikidetza-unitateen proiektua jaso eta behin betiko plaza kopurua jakiten dugunean aztertu eginen dugu gaur egun plaza bat okupatzen ari diren pertsonak nola artatu, zeren asmoa baita inor lekuz ez aldatzea, ahal bada. 
Next Generation funtsen esparruko obrak dira. Obren aurreikuspena 2022. eta 2023. urteetarako egin da, eta funts horietan egindako aurrekontuak dira 330.000 euro 2022. urterako eta 672.600 euro 2023. urterako; azken urte horretan sartzen dira egoitzako aldageletako obrak.
Hori guztia jakinarazten dizut, Nafarroako Parlamentuko Erregelamenduaren 194. artikulua betez.
Iruñean, 2021eko azaroaren 22an.
Eskubide Sozialetako kontseilaria: María Carmen Maeztu Villafranca

